
A moura da Tapada do Almestro

Xa hai moito tempo que andaba un mozo co gando pola Tapada do Almestro, en Sober (Lugo), cando viu sair
dun penedo unha rapaza de cabelo louro que se dirixia cara o regato para coller auga cunha ola posta na cabeza.
Cando regresaba coa auga, a moza aquela dixo unhas palabras que fixeron que a pena onde aparecera se abrise
e logo se pechase por encanto. O mozo quedou prendado daquela beleza pero tivo que agardar moitos dias ata
que a volveu a ver.

Foi enton cando a moza lle dixo:

-Levo moito tempo enfeitizada porque rexeitei as proposicions dun mago. Velai o meu destino: metida na cova
e rodeada de tanto ouro que non colleria en tres cestas grandes das uvas. S6 me poderia librar desta fada se
houbese alguén que fixese o que eu lle pedise.

Entén, o mozo, xa prendado da moza moura, puxose a sta disposicion. E dixolle a moura:

-Atende ben. Cando a lia chea se pofa enriba do Monte do Espifio eu voume aparecer transformada en serpe.
Farei moito ruido, e canto mais faga, mais ouro vira comigo. Para desfacer o encanto tes que cuspirme na
cabeza. Se o fas, quedarei desencantada, poderei casar contigo e seremos felices.

E cando a lta chea se puxo enriba do Monte do Espifio, saiu a serpe do penedo pero o runxido era tan forte que
o rapaz, en vez de facer o que prometera, colleu medo, fuxiu e deixou todo.

Parece que cara o rego do Bao se escoitan os laios dunha muller e cando hai Iia chea por enriba do Monte do



Espifio séntese o ruido que debeu sentir aquel mozo que fuxiu por medo en vez de facer o que lle prometera a

moura.

COMENTARIOS ENVIADOS

Este artigo pareceme moi interesante. Porque pos nenos/as pode servirlles de moito.

